
Referat
Møte i Arbeidsgruppa 25.08.08
Stad: Åmot
Frammøtte: Olav Bjørn Bakken, Helen Kvåle, Sverre Bakke, Arne Kjellsen, Arne Erlandsen, Jostein Kristiansen, Helge Kiland. Helen Kvåle er ny og møter for teknisk etat i Tokke kommune (erstattar Kari Borgersen). Arne Erlandsen møtte for Statkraft. NVE hadde meldt avbod til møtet. 
1. Resultat frå tilstandsovervaking
Overvakingsresultat frå sommaren 2008 blei referert av Arne Kjellsen. Det er tri område med dårlegare vasskvalitet enn dei andre. Det er Kåvsåi ved E 134, Kjela med Vågslivatn og Eivindbuvatn og Lognvikvatnet med Rukkeåi og Liaråi. I andre vassførekomstar kan det også vera dårleg vasskvalitet lokalt, men prøvetakingsnettet er førebels for grovmoska til å fange opp slike lokale variasjonar. Vasskvaliteten i Tokkeåi blei også diskutert, med grunnlag i bilete frå sig i nedkant av fyllinga på Hovdestadmoen. Fyllplassen er driven utan godkjenning. Fylkesmannen arbeider med saka. 
Inntil vidare har ein heller ikkje hatt ressursar og kapasitet til å gå i gang med økologisk tilstandsovervaking, som vil bli den form for overvaking som skal overta etter kvart. Vasskjemien skal heretter bare vera ein støtteparameter. Metodemanualar og grenseverdiar for økologisk tilstandsovervaking er heller ikkje heilt på plass ennå. Men fyrst og fremst er det ein generell mangel på pengar til å sette i gang slik overvaking. 

2. Regulerte elvar
Helge Kiland hadde ein gjennomgang på sterkt modifiserte elvar og bekkar, slik dei er kategoriserte i Vann-Nett. Her er det i alt 24 vassførekomstar som er påverka av redusert vassføring. Dei er inntil vidare automatisk kalla sterkt modifiserte, men ein nøyare gjennomgang vil kanskje vise at delar av førekomstane har såpass god restvassføring at dei ikkje høyrer heime under den kategorien. Det blei synt bilete av dei ulike elvane. Med den vassføringa som har vore i sommar er inntrykket kanskje litt for flatterande for ein del av dei. Problemet med attgroing i Grungevatn/Tveitvatn synes fyrst og fremst å vera eit resultat av auka avleiring av sediment kombinert med kraftig vekst av elvesnelle. Der er også krypsiv, men hittil er det ikkje funne noko som tyder på at det er hovudproblemet. Ein kjenner også til lokale tilførsler av gjødselstoff, men hittil er det ikkje funne tydelege utslag på vasskvaliteten i hovudstrengen av vatna. 
Krav om minstevassføring eventuelt kombinert med fysiske tiltak i elvelaupet blei diskutert. Lista over regulerte elvar bør leggast fram som eit grunnlag for diskusjon på folkemøta i september. Forslag til aktuelle krav bør leggast fram med grunngjeving. God lokalkunnskap er viktig. Enkelte lokalitetar er ikkje besøkt. Lista blir derfor sendt til medlemene av arbeidsgruppa for innhenting av kommentar. 
Krava bør også grunngjevast ut i frå hydrologiske observasjonar. Kiland tek kontakt med NVE for å høyre kva for data som er mest relevante for fastsetting av minstevassføring. Bruk av ekstern hydrologisk kompetanse kan synes nødvendig. Ein tek sikte på å ha ferdig utkast til oppdragsspesifikasjon til neste møte. Statkraft kan opprette mellombels målestasjonar i enkelte vassdrag om nødvendig. Statkraft har også utført målingar av vassføring kombinert med bilete for utvalde stader i hovudvassdraget. Det er også laga vassføringskurver for desse lokalitetane. 
3. Kulturminne

Vassdragsrelaterte kulturminne er nå registrert, fotografert og lagt inn på kart. Det gjeld Tokkeåi mellom Dalen og Åmot. Ein avventar vidare kartlegging fordi det er gjort ei registrering i området frå før. Kulturavdelinga i Vinje kommune er kontakta om saka. 
NVE har eit kartleggingsprosjekt på alle dammar. Helge kontaktar Helena Nynäs i NVE. 

Arkeologiske kulturminne er undersøkt i høgareliggande magasin. Spørsmål om registrering er også reist for Totak og Vinjevatn. Kostnadene til slike registreringar var tenkt dekt av eit felles fond finansiert av regulantane, men oppretting av eit slikt fond er ikkje bestemt ennå. Det må vera opp til kulturmyndighetane å vurdere om det bør stillast krav om vidare registreringar. 

4. Informasjon
Opne informasjonsmøte blir haldne slik:
Edland skule 9.9., Krossen (Rauland) 10.9., Dalen (kommunestyresalen) 16.9.

Møta vil ta til kl. 19 og vare 2 timar. Ordførar/rådmann vil opne møta og ønskje velkomen. På Dalen vil Olav Bjørn Bakken orientere om krava sett frå kommunen si side. Arne Kjellsen vil orientere om vassdirektivet og Helge Kiland om vilkårsrevisjonen. Den siste timen vil vera reservert for innspel frå dei frammøtte. 

Brev med invitasjon vil bli sendt til aktuelle lag og foreiningar, jamfør liste som Fylkesmannen har laga. Olav Bjørn Bakken tek seg av annonsering i lokalavisene. 

Informasjon om vilkårsrevisjonen og vassdirektivet er nå lagt ut på heimesida til Tokke kommune. Det vil bli gjort enkelte endringar: I staden for vilkårsrevisjonen brukar ein Tokke-Vinje konsesjonen og EU’s vassdirektiv som søkarnamn. I tillegg vil det bli lagt inn ein link til Vannportalen. Alle filer vil bli konvertert frå word til pdf format. Helge ordnar det.  
5. Møte med Telemark fylkeskommune 27.8.

Helge representerer vassdragsområdet på møtet.

6. Neste møte

Dato for neste møte er inntil vidare sett til måndag 6.oktober kl. 09.00 på Dalen (kommunehuset). Sentrale tema for møtet vil vera oppsummering etter grendemøta, tilråding om val av hydrologisk kompetanse (bør også opp i Kraftutvalet) og prioritering av krav på vassførekomstnivå. Arne Kjellsen sjekkar tidsfristar i høve til arbeidet med forvaltningsplanen. 

Hovedkontor Fyresdal

